
Rullering av kommuneplanen sin arealdel 2014 - 2026 - Utlegging til
offentleg ettersyn - tilleggsuttale

Vi viser til oversending frå Fjell kommune av 03.07.14 med framlegg til kommuneplanen sin
arealdel for Fjell kommune i perioden 2014-2026. Dette er ein tilleggsuttale til uttale frå
Statens vegvesen datert 12.08.14. Tilleggsuttalen gjeld tilhøve til det planlagde nye
sambandet mellom Sotra og Bergen, og omtalar spesielt områda knytt til det planlagde
kryssområdet med fv 561 og fv 555 på Kolltveit vest og tilhøve til sone for bandlegging for
regulering etter PBL (H710).

Det planlagde veganlegget vil berøre delar av dagens golfbane på Kolltveit. Vi er kjent med at
Fjell kommune har lagt inn sonene for bandlegging for regulering i Kolltveitområdet med
tanke på å vurdere alternative område for erstatningsareal for golfbana.

For å ratil eit best mogleg kryss med god trafikkavvikling, gode løysingar for haldeplassar for
kollektivtrafikken og god veggeometri utan å måtte fylle ut delar av Storavatnet, er det
planlagde kryssområde plassert slik at det ligg i konflikt med den nordlegaste sona for
bandlegging, felt H710_2. Geometrien for kryssområdet er utforma slik at veganlegget for ny
fv 561 til Ågotnes kan vidareførast mot Ågotnes i samsvar med vedteke kommunedelplan for
fv 561 Kolltveit-Ågotnes (Sotra nord). Framlegg til utforming av veganlegget er utført i
samråd med Fjell kommune, både administrasjon og politisk arbeidsgruppe.

Statens vegvesen ber om at området for sone for bandlegging i felt H710_2 vert justert eller
vurdert på nytt i kommuneplanen sin arealdel slik at det ikkje ligg i konflikt med planlagt
veganlegg. Førebels teikning som viser veganlegget i området, er lagt ved denne uttala.

Statens vegvesen ber samstundes om at reguleringsarbeid for erstatningsareal for golfbanen
vert sett i gang så raskt som mogleg. Grunngjevinga for dette er at erstatningsområde for dei
delane av Kolltveit golfbane som fell bort i samband med vegutbygginga, må være avklart før
anlegget av vegen kan ta til i dette området.

Vedlegg: Førebels teikning for nytt Kolltveitkryss

